КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

«Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпас олӧмӧ пӧртӧм йылысь» Коми Республикаса Веськӧдлан котырлӧн 2008 во ӧшым тӧлысь

19 лунся 359/1 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны «Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпас олӧмӧ пӧртӧм йылысь» Коми Республикаса Веськӧдлан котырлӧн 2008 во ӧшым тӧлысь 19 лунся 359/1 №-а шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь да паськалӧ 2015 вося тӧвшӧр тӧлысь 1 лунсянь артмӧм инӧда йитӧдъяс вылӧ.

Коми Республикалӧн

Веськӧдлан котырса Веськӧдлысь                                                      В. Тукмаков
Сыктывкар

2015 вося рака тӧлысь 17 лун

120 №

Коми Республикаса Веськӧдлан котырлӧн

2015 во рака тӧлысь 17 лунся 120 №-а шуӧм дорӧ

СОДТӦД

«Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпас олӧмӧ пӧртӧм йылысь» Коми Республикаса Веськӧдлан котырлӧн 2008 во ӧшым тӧлысь 19 лунся

359/1 №-а шуӧмӧ пыртан
ВЕЖСЬӦМЪЯС
«Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпас олӧмӧ пӧртӧм йылысь» Коми Республикаса Веськӧдлан котырлӧн 2008 во ӧшым тӧлысь 19 лунся 359/1 №-а шуӧмын:

I. Шуӧмлӧн 5 пунктын «Коми Республикаса Юралысьӧс вежысьлы – Коми Республикаса сьӧм овмӧс министр В. А. Тукмаковлы» кывъяс вежны «Коми Республикалӧн Веськӧдлан котырса Веськӧдлысьӧс вежысьлы, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот политика лӧсьӧдан да збыльмӧдан юкӧнъясын» кывъясӧн.

II. Инвестиция балаяслысь лыддьӧг дасьтан пӧрадокын, кутшӧмъясӧс збыльмӧдӧны да (либӧ) кӧсйӧны збыльмӧдны Коми Республика мутасын, кутшӧмӧс лӧсьӧдӧны вот кокньӧдъяс сетӧм могысь, мый вынсьӧдӧма шуӧмӧн (1 №-а содтӧд):

1. 5 пунктын:

1) 5 пунктулын «вот органсянь найӧс примитӧм йылысь пасйӧдъясӧн» кывъяс киритны;

2) 7 пунктув киритны;

3) нелямын кӧкъямысӧд – ветымын ӧтиӧд абзацъяс гижны тадзи:

«Тайӧ пунктса 1, 2, 4, 6, 9, 12 – 26 пунктувъясын индӧм документъяссӧ инвестиция удж нуӧдысь субъект асшӧрысь сетӧ мунан вося косму тӧлысь 15 лунысь оз сёрджык.

Тайӧ пунктса 3, 5, 8, 10 да 11 пунктувъясын индӧм документъяссӧ Коми Республикаса экономика сӧвмӧдан министерство корӧ канму органъяслысь да организацияяслысь, кодъяс вӧдитчӧны наӧн, ведомствокостса юӧра йитӧдъяс пыр тайӧ пунктса нелямын кӧкъямысӧд абзацын лыддьӧдлӧм документъяс индӧм Министерствоӧ воан лунсянь 5 уджалан лун чӧжӧн, кор тайӧ документъяссӧ инвестиция удж нуӧдысь субъект эз сет асшӧрысь.
 Инвестиция удж нуӧдысь субъект мунан вося косму тӧлысь 15 лунысь оз сёрджык вермӧ сетны Коми Республикаса экономика сӧвмӧдан министерствоӧ тайӧ пунктлӧн 2, 4, 6, 9, 13 - 15 да 23 пунктувъясын индӧм документъяслысь федеральнӧй оланпастэчасӧн урчитӧм пӧрадокын эскӧдӧм копияяс. Тайӧ документ копияяссӧ Коми Республикаса экономика сӧвмӧдан министерство инвестиция удж нуӧдысь субъектлы оз бергӧд.

Коми Республикаса экономика сӧвмӧдан министерство документъяс воан лунсянь 5 уджалан лун чӧжӧн вӧчӧ тайӧ пунктлӧн 2, 4, 6, 9, 13 - 15 да 23 пунктувъясын индӧм документъяслысь копияяс, эскӧдӧ найӧс, лӧсьӧдӧ документъяс воӧм йылысь гижсьӧг налысь лыддьӧг да документъяс сетан кадпас индӧмӧн да сетӧ Шыӧдчысьлы (эскана морт пыр) индӧм гижсьӧгсӧ да тайӧ абзацын индӧм документ оригиналъяссӧ веськыда киас либӧ ыстӧ найӧс пошта корреспонденцияӧн Шыӧдчысьлӧн инпас серти ыстан документъяс лыддьӧгӧн.».

2. 8 пунктса квайтӧд абзац гижны тадзи:

«босьтӧ инвестиция удж нуӧдысь субъектсянь инвестиция балаяс збыльмӧдӧм йылысь юӧр; канму органъяссянь ведомствокостса юӧра йитӧдъяс пыр лӧсялана отчётнӧй кадколаст серти организацияяслысь вочӧжся бухгалтерскӧй отчётносьтысь юӧръяс, кор тайӧ документсӧ инвестиция удж нуӧдысь субъект эз сет асшӧрысь;»

III. Индӧм да (либӧ) индыны кӧсъяна вот кокньӧдъяслысь окталун донъялан пӧрадокын, мый вынсьӧдӧма шуӧмӧн (3 №-а содтӧд):

1. 2 пунктын:

1) 3 пунктувса медводдза абзац гижны тадзи:

«3) татшӧм категорияяс серти:

а) торъя категория граждана серти, а сідзжӧ ӧтйӧза, енлы эскан организацияяс серти;

б) челядьлы школаӧдз велӧдан аспом организацияяс серти;

в) организацияяс серти, кодъяс сетӧны Коми Республика мутасын олысь торъя йӧзлы кӧртымӧ (наёмӧ) олан жыръяс кокньӧдӧм условиеяс вылын найӧс водзӧ ньӧбны инӧдӧн;

г) организацияяс серти, кодъяс сетӧны Коми Республика мутасын олысь торъя йӧзлы кӧртымӧ (наёмӧ) олан жыръяс кокньӧдӧм условиеяс вылын, кутшӧмъясӧс урчитӧ Коми Республикаса Веськӧдлан котыр, найӧс водзӧ ньӧбны инӧдтӧг, кӧртымӧ (наёмӧ) сетан олан жыръяс юкӧнын, да олысьясӧс социальнӧй услугаясӧн могмӧдысь организацияяс серти, кодъяс вылӧ вот кокньӧдъясыс урчитсьӧны «Коми Республика мутасын вот кокньӧдъяс йылысь да вот кокньӧдъяс йылысь юалӧмъяс кузя ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпасӧн;

д) бурвӧчысь организацияяс серти, кодъяс збыльмӧдӧны ассьыныс уджсӧ Коми Республикаын бурвӧчан уджлӧн медшӧр нырвизьясын, кутшӧмъясӧс урчитӧма «Коми Республика мутасын бурвӧчан уджын канмусянь отсӧг сетӧм йылысь» Коми Республикаса Оланпасӧн;

е) федеральнӧй пошта службаса учреждениеяс серти, кодъяс могмӧдӧны пошта услугаясӧн Коми Республика мутасын олысьясӧс да организацияясӧс;

ж) организацияяс серти, кодъяс новлӧдлӧны Коми Республика мутасын межмуниципальнӧй йитӧдъясын сынӧдті ветлысь-мунысьясӧс, сынӧд суднояскӧд йитӧдын, кутшӧмъясӧс индӧма ветлысь-мунысьясӧс новлӧдлӧм вылӧ, 19 мортӧдз тӧранлуна, да кутшӧмъяслӧн документацияыс сетӧ позянлун пуксьыны 800 метрӧдз кузьта муйӧж да искусственнӧй вевттьӧда лэбзян-пуксян туй вылӧ;

з) торъя уджъёртъяс серти, сы лыдын концессионеръяс серти, кодъяс кырымалісны Коми Республикакӧд канму-асшӧр уджъёртасьӧм йылысь артмӧдчӧм, сы лыдын концессионнӧй артмӧдчӧм формаын (водзӧ - артмӧдчӧм), артмӧдчӧмлӧн вына кадколаст чӧжӧн артмӧдчанторйӧн лоӧм эмбур серти, кутшӧм вылӧ эмбуралан инӧдсӧ кутӧ Коми Республика да (либӧ) кутшӧм пырас Коми Республика эмбурӧ артмӧдчӧм серти.

Вот кокньӧдъяссӧ сетӧны либӧ кольӧны бур социальнӧй окталун урчитӧм дырйи.»;

2) 3 пунктувса кӧкъямысӧд абзац гижны тадзи:

«непроизводственнӧй юкӧнса объектъясӧн сетан услугаяслысь ногтуй бурмӧдӧм, уна сикаслун паськӧдӧм да судзсянлунӧн могмӧдӧм;».

2. 3 пунктын:

1) 3 пунктулын «Коми Республикаса Оланпасӧн,» кывъяс бӧрын содтыны «бурвӧчысь организацияясӧн, кодъяс збыльмӧдӧны ассьыныс уджсӧ Коми Республикаын бурвӧчан уджлӧн медшӧр нырвизьясын, кутшӧмъясӧс урчитӧма «Коми Республика мутасын бурвӧчан уджын канмусянь отсӧг сетӧм йылысь» Коми Республикаса Оланпасӧн, федеральнӧй пошта службаса учреждениеясӧн, кодъяс могмӧдӧны пошта услугаясӧн Коми Республика мутасын олысьясӧс да организацияясӧс, организацияясӧн, кодъяс новлӧдлӧны Коми Республика мутасын межмуниципальнӧй йитӧдъясын сынӧдті ветлысь-мунысьясӧс, сынӧд суднояскӧд йитӧдын, кутшӧмъясӧс индӧма ветлысь-мунысьясӧс новлӧдлӧм вылӧ, 19 мортӧдз тӧранлуна, да кутшӧмъясӧн документацияыс сетӧ позянлун пуксьыны 800 метрӧдз кузьта муйӧж да искусственнӧй вевттьӧда лэбзян-пуксян туй вылӧ, торъя уджъёртъясӧн, сы лыдын концессионеръясӧн, кодъяс кырымалісны Коми Республикакӧд канму-асшӧр уджъёртасьӧм йылысь артмӧдчӧм, сы лыдын концессионнӧй артмӧдчӧм формаын (водзӧ - артмӧдчӧм), артмӧдчӧмлӧн вына кадколаст чӧжӧн артмӧдчанторйӧн лоӧм эмбур серти, кутшӧм вылӧ эмбуралан инӧдсӧ кутӧ Коми Республика да (либӧ) кутшӧм пырас Коми Республика эмбурӧ артмӧдчӧм серти,» кывъяс.

3. 4 пунктын «Коми Республикаса Юралысьӧс вежысьлы, кодлӧн уджмогъясӧ пырӧны сьӧмкуд да вот политика лӧсьӧдан да збыльмӧдан юалӧмъяс» кывъяс вежны «Коми Республикалӧн Веськӧдлан котырса Веськӧдлысьӧс вежысьлы, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот  политика лӧсьӧдан да збыльмӧдан юкӧнъясын» кывъясӧн.

IV. Вежӧра уджлӧн бӧртасӧн (электроннӧй арталан машинаяслы уджтасъясӧн, юӧр базаясӧн, вӧчӧмторъясӧн, тӧдчана модельясӧн, промышленнӧй образецъясӧн, селекцияын шедӧдӧмторъясӧн, интегральнӧй микросхемаяслӧн топологияясӧн, производствоса гусяторъясӧн (ноу-хау) овмӧс нуӧдысь котыръясӧн, кутшӧмъясӧс котыртӧма сьӧмкуд наука учреждениеясӧн, наука учреждениеясӧн, кодъяслӧн учредительнас лоӧны канму наука академияяс, вылыс тшупӧда велӧдан организацияясӧн, кодъяс лоӧны сьӧмкуд учреждениеясӧн, вылыс тшупӧда велӧдан организацияясӧн, кодъяслӧн учредительяснас лоӧны канму наука академияяс, кодъяс практическӧя вӧдитчӧны (пыртӧны) вежӧра уджлӧн бӧртасъясӧн (электроннӧй арталан машинаяслы уджтасъясӧн, юӧр базаясӧн, вӧчӧмторъясӧн, тӧдчана модельясӧн, промышленнӧй образецъясӧн, селекцияын шедӧдӧмторъясӧн, интегральнӧй микросхемаяслӧн топологияясӧн, производствоса гусяторъясӧн (ноу-хау), вӧдитчӧмлысь (пыртӧмлысь) мониторинг нуӧдан удж котыртан пӧрадокын, мый вынсьӧдӧма шуӧмӧн (10 №-а содтӧд):

4 пунктын:

дас кӧкъямысӧд да дас ӧкмысӧд абзацъяс гижны тадзи:

«Учреждениеса юрнуӧдысьӧн кырымалӧм ӧтвывтӧм кывкӧртӧдсӧ сӧгласуйтӧны Коми Республикаса экономика сӧвмӧдан министркӧд, Коми Республикалӧн Веськӧдлан котырса Веськӧдлысьӧс вежыськӧд, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот политика лӧсьӧдан да збыльмӧдан юкӧнъясын, индӧм йӧзӧн сійӧс босьтан лунсянь 5 уджалан луна кадколастысь оз дырджык.

Ӧтвывтӧм кывкӧртӧдсӧ дасьтӧны вит экземплярын: ӧти – Учреждениелы, мӧд - Коми Республикаса экономика сӧвмӧдан министерстволы, коймӧд – 2 уджалан лун чӧжӧн сійӧс дасьтан да сӧгласуйтан лунсянь Коми Республикалӧн Веськӧдлан котырса Веськӧдлысьӧс вежысьӧн, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот политика лӧсьӧдан да збыльмӧдан юкӧнъясын, Коми Республикаса экономика сӧвмӧдан министерствоӧн Коми Республикаса сьӧм овмӧс министерствоӧ ыстӧм вылӧ да кык экземпляр – овмӧс ӧтувлы.».

V. Вот мынтысьясӧн вот кокньӧдъяс вылӧ инӧд босьтны подулалӧм йылысь ӧтвывтӧм кывкӧртӧд дасьтан пӧрадокын, мый вынсьӧдӧма шуӧмӧн (11 №-а содтӧд):

6 пунктын:

1) медводдза абзац гижны тадзи:

«Коми Республикаса экономика сӧвмӧдан министрӧн кырымалӧм ӧтвывтӧм кывкӧртӧдсӧ сӧгласуйтӧ Коми Республикалӧн Веськӧдлан котырса Веськӧдлысьӧс вежысь, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот политика лӧсьӧдан да збыльмӧдан юкӧнъясын, сійӧс босьтан лунсянь 5 уджалан луна кадколастысь оз дырджык.»;

2) мӧд абзацын «Коми Республикаса Юралысьӧс вежыськӧд» кывъяс вежны «Коми Республикалӧн Веськӧдлан котырса Веськӧдлысьӧс вежыськӧд, коді могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ сьӧмкуд да вот серти канму политика лӧсьӧдан да збыльмӧдан юкӧнъясын,» кывъясӧн.
